
 Кош – канаты белән, гаилә – татулыгы белән көчле.

 Гаилә бәхет ачкычы.       

 Бала-чагалы кеше җимешле агач кебек.

 Балалы кеше бай кеше.

30.03.2014





аба  районы Олы Кибәче урта гомумбелем бирү мәктәбенең айлык гәҗите








                Март- профориентация айлыгы


   Тәрбиянең  кайсы гына өлкәсен алып карасаң да, ул хезмәт белән тыгыз бәйләнгән . Үзеңдә әхлаклылык һәм эститек тәрбия нормаларын булдыру, ихтыяр көче тәрбияләү- болар барысы да кешенең тырыш хезмәт нәтиҗәсе.


    Әгәр хезмәт балаларның рухи дөньясына үтеп керсә, башкарган эшенә карата канәгатьлек хисләре уята, кызыксынучанлык үстерә, аларда  авырлыкларны җиңеп чыгу шатлыгы тудыра.


    Бары тик хезмәт кенә кешене иҗади, акыллы, мәдәниятле белемле итә, баланың табигый үсешен билгели, тумыштан салынган сәләтен ача ала.           Мәктәбебездә укучыларны төрле һөнәрләр, аларны алу мөмкинлекләре, шартлары белән танышу өчен әнгәмәләр, нинди һөнәр юнәлеш алырга мөмкин икәнлекләрен ачыклаучы тестлар, анкеталар, класс сәгатьләре уздырыла.


   Кече яшьтән хезмәт тәрбиясе бирү, хезмәт кешесенә хөрмәт тәрбияләү максатыннан 2-4 класс укучылары белән "Хезмәт төбе-хөрмәт" дигән темага оешма җыены уздырылды. Җыенда  һөнәрләр, аларның кеше тормышындагы роле, үз эшләренең осталары булган авылдашларыбыз турында сөйләштеләр. 


                                                              Педагог-оештыручы Шафикова Г.Р.

















Хезмәтем - җан рәхәтем.


                                                                        Эшнең узәге ә, бизәге дә кеше.


                                                                                    Хезмәт иясе – хөрмәт иясе.








     Хезмәт төбе – хөрмәт.





2-4 класс укучылары җыен вакытында





                 �





7 март көнне узган "Ягез әле, кызлар!" бәйгесендә кызлар үзләренең чибәр генә түгел, ә бәлки көчле  һәм җитез дә икәнлекләрен расладылар.  "Тузганак" һәм "Ал җилкәннәр" командаларына бүленгән кызлар автомат сүтеп-җыю,  кул көрәше, гәүдәне күтәрү, скакалкада сикерү, аркан тартышу, эстафета ярышларында көч сынаштылар. Ә егетләр матур җырлары һәм дәртле биюләре белән аларны бәйрәм белән котладылар, җиңүгә рухландырып тордылар.








15 март көнне район күләмендә  узган гер күтәрү ярышларында безнең мәктәп командасы актив катнашты һәм бик матур нәтиҗәләргә иреште: Зиннуров Аяз, Ибушев Вадим 1 урын, Марданова Гөлчәчәк, Гараев Зөлфәт 2 урын, Гайнанов Булат, Яруллина Гөлназ, Шарифуллина Гөлсу, Гыйлметдинов Айдар, Сабирова Гөлназ, Маннанова Гөлчәчәк 3 урын яуладылар. Барлык укучыларны да әлеге җиңүләре белән котлыйбыз, алга таба да аларга уңышлар телибез.











Мәктәбебездә укучылар арасында волейбол ярышларының зона этабы узды. Ярышларда 6 мәктәп командасы катнашты.








Флорбол буенча районкүләм ярышлар узды.Безнең мәктәптән 2 команда катнашты. Кызлар командасы район күләмендә 3 урын яулады, ә егетләр командасына әзерлекләрен арттырырга кирәк әле. Ярышларга түгәрәк җитәкчесе Камалов Р.В.әзерләде.











                                                         Гаилә бәйрәме


        Март аенда безнең мәктәптә традициягә әйләнгән гаилә бәйрәме булып узды.Бәйрәмдә башлангыч сыйныф укучылары һәм аларның әти-әниләре катнашты.Кызлар командасы”Барбарики” һәм малайлар командасы”Катюша” ярышты.Укучыларның концерт номерлары эштән арып кайткан әти-әниләрнең күңелләрен күтәрде,бәйрәм рухы өстәде.Әти-әниләр алдында сынатасыбыз килмәде,безнең белән горурлансыннар диеп, бар көчебезне куеп тырыштык.


      Ярышларны безнең  класс җитәкчесебез  Дания Наиловна алып барды.Программада баскетбол,боулинг,шорт-трек кебек уеннар да бар иде.Балалар ярышы әти-әниләр ярышы белән үрелеп барды.Эстафетаны зурлар “Пар күгәрченнәр” һәм “Пар канатлар” командасына бүленеп дәвам иттеләр.Ярыш бик кызу  барды.,спортзал җанатарлар тавышыннан яңгырап  торды.


      Бәйрәм ахырында күңелле мизгелләр килеп җитте. .Хөкемдарлар Рәсимә Рафиковна һәм Гүзәлия Мансуровна һәр катнашкан баланы бүләкләделәр.”Дуслык” җиңде.


    Бәйрәм һәрберебезгә дә  хуш килде.Башлангыч  сыйныф укытучыларыбыз Илүсә Габделмәҗитовнага,Дания Наиловнага,     Рәмзия Накиповнага,Венера Наиловнага  олы рәхмәтебезне  бел дерәбез.                                                                           


                                                                         2 нче сыйныф укучысы Гарипов Ф.























Әти – әниләр дә балалардан калышмады.





”Барбарики” һәм ”Катюша” командалары








1-4 классларда класстан тыш эшчәнлек буенча Ачык ишекләр көне узды. 1 класста "Балалар риторикасы" буенча  " Туган телем-иркә гөлем",  "Хореография" буенча "Зәлидә" уены, 2 класста "Кызыклы грамматика"дан "Уеннар", 3 класста  "Театраль баскычлар" дан "Күренешләрне сәхнәләштерү",   "Яшь математик" шөгыле буенча "Өчпочмакларның төрләре",  4 класста "Яшь техник" шөгыле буенча "Минем пескәем" , "Хореография" буенча "Биюләр" темаларына дәресләр үткәрелде. Һәр дәрестә төрле технологияләр, уен элементлары актив кулланылды, укучыларда яңа күнекмәләр формалаштырылды. Әти-әниләргә класстан тыш эшчәнлек буенча мәктәпнең мөмкинлекләре һәм эш нәтиҗәләре күрсәтелде.








Технологиядән ачык дәрестә кызлар тырышып чәчәк ясадылар. 








” Әни -һәркем өчен изге сүз.” Рус теленнән ачык дәрес вакыты.





Гомуми ата-аналар җыелышында район һәм республика олимпиадаларында призлы урыннарны алган укучыларның әти-әниләре бүләкләнде.

      Кешегә кече яшьтән үк игелек, яхшылык  кебек төшенчәләрне аңлатырга, эш-гамәлләр белән сеңдерергә кирәк. Монда тимурчылар хәрәкәте ярдәмгә килә ала. Ул бик мөһим тәрбия чарасы булып тора.�     Безнең   «Добрые сердца»  исемле  тимурчылар хәрәкәтенең асылы да бит ярдәмгә мохтаҗларның һәммәсенә булышу.   Шуңа  күрә без дә авылыбызда  көн  күрүче ялгыз   Бибиҗамал әбигә ярдәм итеп торабыз. Ул безне якты йөз  белән каршы ала.  Бибиҗамал  әбинең   өендә безгә эш   җитәрлек  . Без аның   карын көрибез, идәннәрен ,  табак-савытларын  юабыз, су алып керәбез, алып килгән  күчтәнәчләребез  белән чәй  эчертәбез.       


       Бу эшләгән эшләребезгә Бибиҗамал әби бик зур рәхмәтләр әйтеп кала.





6нчы  сыйныф укучылары


Рузинә, Руфинә Каримовалар һәм   Гөлназ  Шакирова








Мәктәбебезнең тимурчылык отряды  ялгыз әби-бабайларга булышуны дәвам итә. Яшь тимурчылар ялгыз яшәүче өлкәннәргә йорт тирәләрен кардан чистартырга, өйләрен җыештырырга булышалар.  Үзләренә карата булган ихтирамны тойган өлкәннәр  дә, рәхмәт ишеткән балалар да  бу эштән бик канәгать калалар.

     Язгы каникул дәвам итә.  "Яшь рәссам" түгәрәгендә шөгыльләнүчеләр үзләренең иҗади эшләрендә язны сурәтлиләр. Кәгазьдән бик матур чәчәкләр ясап, агач ботакларын бизиләр. Хәзер яшь бөреләр килеп чыгып, тәрәзә төбендәге бу композициянең тагын да матурланганын көтәргә генә кала. 








   Каникул көннәрендә дә мәктәп гөрләп тора. "Хореография" түгәрәгендә йөрүчеләр үзбәк биюе күнегүләрен өйрәнә башладылар. Ә "Оста куллар" түгәрәге членнары крючок белән эшләү күнекмәләрен камилләштерделәр.











 "Күңелле сәхнә" түгәрәгенә йөрүчеләр  “Сәләтле балачак – өметле киләчәк” бәйгесенә әзерләнгән вакытта. Аларга уңышлар телибез.





Язгы каникул көннәренә укучылар өчен күп эшләр планлаштырылды.  11 класс укучылары җәмгыять белеменнән репетицион тестированиедә катнаштылар, 9 класс укучылары өчен татар теле һәм математикадан консультацияләр узды.








18 март көнне "Йолдызлык" фестиваленең сайлап алу туры узды. Әлеге бәйгедә безнең мәктәпнең 4 класс укучысы Хамидуллина Ләйлә "Авылым" җырын башкарды (Ф.Зыятдинова сүзләре, Г.Зарипова көе), шушы ук класстан Гафиятова Илзия үзен конферанс буларак сынап карады.








1 нче сыйныф укучылары: Исмагилов Әмир, Сагитова Азалия, Харисова Диләрә, Мубаракзянов Рәнис пожар куркынычсызлыгы буенча конкурста катнаштылар. 








 Мәктәбебездә 19нчы марттан 30нчы мартка кадәр “Балалар китабы” атналыгы булып узды. Атналык барышында  “Мин китаплар докторы” темасына китаплар төпләү буенча мастер-класс  үткәрелде. Әлеге чарада 3-4 класс укучылары актив катнашты. Укучылар үзләрен чын китап табиблары булуларын күрсәттеләр.Китаплар төпләделәр, ертылган битләрен ябыштырдылар. Әлеге дәрес укучыларда китапка мәхәббәт кенә тәрбияләп калмый, аны саклап тотарга, кадерләргә өйрәтә. 


                                                                                                        Китапханәче Башарова И. Р.











  �   �


14 мартта пешекчебез Фәридә апа 55 яшьлек юбилеен билгеләп үтте. Аны гомер бәйрәме белән котлыйбыз. Саулык – сәламәтлек, тыныч тормыш телибез.

                          Мин йолдызга,йолдыз миңа карый


     Беркөн кич белән ,караңгы төшкәч,урамга чыктык.Төн бик матур иде.Күтәрелеп күккә карадым.Ай калыккан,бөтен күк йөзен йолдызлар басып алган.Җем-җем килеп яналар.Кайсылары  зурырак,кайберләре кечкенә.Берничә йолдыз атыла.Алар атылганда өскә төшәдер кебек тоела.Игътибар белән карасаң,анда йолдызлыкларны да табарга була.


     Айлы,йолдызлы кичтә без  рәхәтләнеп,хозурланып йөрдек.Мин аларга карап тордым,ә йолдызлар миңа карыйлар кебек иде.


                                                      Гайнетдинова Адилә, 2 нче сыйныф


                       





    Яз килде


Менә ямьле яз  килде.


Салкын кыш үтеп китте.


Елмаеп кояш  көлде,


Бөтен карны эретте.





Табигать   тә уянды,


Матур чәчәкләр атты,


Аю өненнән чыкты.


Яз килүгә шатланды.


            Хабибуллина Таңсылу,


                 3 нче сыйныф        








              Минем әби


Минем әбием бик әйбәт,


Ул гел елмаеп тора.


Мин дә аңа бик булышам


Күзлеген биреп торам.


Минем белән бәла булса,


Ул минем янга килә.


Нәрсә булды? Нишләдең ?- дип


Миңа сораулар бирә.


        Давлиев Айназ, 2 нче сыйныф











